
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পৌষ, ১৩৯৮। পাষাণের কথা। مساب
বৈশাখী পূর্ণিমার দিন প্রভাতে সম্রাট সংবাদ পাইলেন যে, কুপগুলিতে দুই দিনের অধিক সময়ের উপযোগী পানীয় জল নাই । তখন তিনি দুৰ্গ, প্রাকারে আরোহণ করিয়া যমুনা-সঙ্গমের শুষ্ক বালুকারাশির উপর শত্রুশিবির। পর্য্যবেক্ষণ করিতে লাগিলেন। সেই দিন দ্বিপ্রহরে মন্ত্রণাগৃহে সম্রাজ্যের প্রধান অমাত্য ও সেনাপতিগণ স্থির করিলেন যে, তৃতীয়দিবসের পর দুর্গারক্ষা সম্ভবপর নহে। অৰ্দ্ধাহারে বা অনশনে সৈনিকগণ যুদ্ধ করিতে পারে, কিন্তু জলাভাব হইলে অবরুদ্ধ সেনাদলকে শান্ত করা কঠিন। মন্ত্রণায় স্থির হইল, রাত্রিকালে সম্রাট স্বয়ং কালিন্দী হইতে জল-সংগ্রহের চেষ্টা করিবেন। ; কিন্তু যে দিন জল সংগৃহীত না হইবে তাহার পরদিন দুর্গ পরিত্যাগ করিতে হইবে। দুর্গপরিত্যাগের কথা শুনিয়া বুদ্ধ সম্রাট ঈষৎ হাস্য করিলেন। যাহারা প্রথম হ্রণযুদ্ধে স্কন্দগুপ্তকে দেখিয়াছিল তাহারা সে হাস্তের অর্থবোধ করিয়া শিহরিল। রাত্রিকালে চন্দ্রালোকে যমুনাসৈকত উভয় পক্ষীয় সৈন্যের রক্তে রঞ্জিত হইয়াছিল। জলবাহী উষ্টসমূহ কালিন্দীতীর হইতে দুৰ্গমধ্যে প্রত্যাগমনকালে হণ্যগণ কর্তৃক আক্রান্ত হইল, বহু চেষ্টাসত্ত্বেও সম্রাটের সৈনিকগণ উষ্ট্রগুলির উদ্ধার করিতে পারিল না। সমাট স্বয়ং যুদ্ধ করিয়াও কিছু করিতে পারিলেন না। হুণগণ তখন দুর্গ ও কালিন্দীতীরে মধ্যভাগে BBBDDB DDD DB BBDuDBuuD SS DBD SBDBBBDBDB BuuDD SBD S SDDBDBD পারিলেন না। বহুশ্রমে ও অনাহারে ক্লিষ্ট সৈনিকগণ বৃথাযুদ্ধে প্রাণত্যাগ করিতে লাগিল । অবশেষে হতাশ হইয়া বুদ্ধ সম্রাট দুৰ্গমধ্যে প্রবেশ করিলেন। তঁহার পশ্চাতে স্বয়ং মিহিরকুল দুর্গ প্রবেশের চেষ্টা করিয়াছিলেন । কিন্তু রাম গুপ্ত কর্তৃক নির্ম্মিত লৌহদ্বার অনায়াসে। তঁহার গতিরোধ করিল। সম্রাটের সেনাদল নির্বিঘ্নে দুর্গমধ্যে প্রবেশ করিল। বৈশাখী কৃষ্ণ প্রতিপদের প্রত্যুষে বৃদ্ধ সম্রাট দুর্গপ্রাঙ্গণে অবশিষ্ট সেনা সমবেত করিয়া তাহাদিগকে কহিলেন যে, জলাভাবে দুৰ্গরক্ষা অসম্ভব, কিন্তু তিনিও প্রতিষ্ঠান ত্যাগ করিয়া পশ্চাদপদ হইতে অসম্মত, প্রতিষ্ঠান হস্তচু্যুত হইলে রেবা হইতে জাহ্নবী পর্য্যন্ত ও জাহ্নবী হইতে হিমবান পর্যন্ত সমস্ত ভূখণ্ড কুণগণের করতলগত হইবে, পুণ্যক্ষেত্র বারাণসী লুষ্ঠিত হইবে ও পাটলিপুত্র ব্যতীত সংরক্ষণের দ্বিতীয় স্থান থাকিবে না। বৃদ্ধ কহিলেন, পঞ্চবিংশবর্ষ পূর্বে আটবিক প্রদেশে বন দুর্গ অবরোধকারী হুণমণ্ডল ভেদ করিয়া পঞ্চশত সৈনিক প্রতিষ্ঠান পর্য্যন্ত আসিতে পারিয়াছিল; সুতরাং, পঞ্চসহস্রের পক্ষে শত্রুবুহ ভেদ করিয়া চরণাদ্রিদুৰ্গে

		 এই পাতা শেষ সম্পাদিত হয়েছে ১৬:১৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

